
Tres días mose que emo ngũinisirã isi ra. Galilea. Caná, 
ɨ que hue sucha tubiriã je ra. Mbia que ñumunua nua
fiesta raã ngũinisirã isi mose ra. Jesús si abe que siqui
huee ra. Jesús abe que siqui huee no nda. 
Uchɨmbaaquiatu rese.



Mbia que uva rique mbei u huee ra. Ua jeɨ que mbia je 
ra. Jesús si que ñee nda. —Uva rique que ua jeɨte ra, ɨ 
que ñee Jesús je ra. Esi que ñee mbia rimba je ra.
—¡Jesús cheẽ nduɨ sɨ chõ jẽɨngo jẽ! ɨ que ee ra.



Jesús que ñee mbia rimba je ra. —Cántaro
jemombisẽ mbisẽ ja i je, ɨ que Jesús ee ra.
Nyebe emombisẽ ja nguiã. Jesús que 
ñeembe ee ra. —Embisengue jenyarabe jiri
mondo fiesta raã naasa je, ɨ que ee ra.

Erimba que echara serao
ee cote ra.



Uva rique rã sɨ chõ ngue i fiesta raã naasa je cote ra.
Fiesta raã naasa que ubi erese ra. Eiranuã ngue ubi
erese ra. Erimba achõ ño
ngue jirandu ja nguiã. Ae
ngũinisirã isi quia nae, 
aque je que fiesta raã 
naasa ñee nda. —Mbia 
ja quiarei uva rique turã 
nane mee mee 
nguia mbia je 
querabe. 



Eturã mbei ja mose, ereã jiri mbei ruquia ruquia mbia je 
cote. Nde quia eturã tuchɨ ererecoquiatu nguiã. Huɨ beɨ
sacuã cote, ɨ que ra. Jesús
chɨsaã nɨɨ ño eriqui nguiã
ñee.



Ũquɨ̃ nane ngue Jesús saã mbia mae sayã nyii ra. Uva
rique rã sɨ tuchɨ que i raã nda. Ũquɨ̃ 
ngue esaã Galiléaa eriqui
mose ra. Caná, ɨ que hue 
sucha tubɨrɨã je ra. Hue 
rane ngue Jesús 
uquirãcuã ndeacuquia 

mbia je ra. 



Echɨmbaaquiatu que 
Jesús ɨcua tuchɨ cote ra.



Jesús que oso Pedro chuchua cote ra. 
Ɨ que Pedro chari rasi u nyaara ee ra. 
Eracu tuchɨ que ra.



Jesús que oco ari o rese ra. Eracu que ti ɨ cote ra. Ari 
que juã cote ra. Mbae que echao chao quia mbia chɨurã 
cote ra. 



Itondaru ramo mose que mbia erasi rurucuaẽ cuaẽ tuchɨ
Jesús je ra. Ae aba checuayã quereco quia nae, ũquɨ̃ 
abe que ecurucuaẽ
cuaẽ tuchɨ quia ee ra.
Sucha tubɨrɨã jenda
ja que chɨ ñumunua
eɨquésaa ra.



Mbia rasi chumumbara que embucherõ cherõ ja ra. Aba 
checuayã ɨcuã tubɨrɨã ngue ejea jea quia mbia sɨ ra. Aba 
checuayã ngue Jesús ɨcuate rei ra. Nyebe Jesús riqui
nguiã echeẽ ndiquisã quisãte. 



Jesús quirãcuã ngue mbia mbucherõ ja quia ra. Nyebe
mbia riqui nguiã ocose ja Jesús rese. 



Mbia cuatro que erasi mo curucuaẽ ee ra. Emɨ sayã.



Mbia tubɨrɨã ngue tuchua mbiitãyãte
eriquisã nda. Nyebe erasi ruruchoɨ
nguiã suɨ tei quite arõ. Tei que 
endoro cote ra. Erasi que 
embuquichi ɨmbu quisa
ye Jesús je 
cote ra.



—Erurucuaẽsa riqui seɨcuate ũquɨ̃, ɨ que Jesús ñee
uchɨangui re ra. Nyebe ñee
nguiã emɨ sayã je. —Echo, 
ndechɨsaã mbae ɨcuã
ambutiã nguia ndesɨ
a, ɨ que ee ra. 
—Ehuã na.
Ndechuchua eso
cote. Ndequisa abe
erao, ɨ que Jesús
emɨ sayã je ra.



Jesús que ua canoa ye cote ra. Uchɨmbaaquiatu rese.
Ama ndiit e re mose que quɨrɨrɨã
ɨcuã ɨcuã ndu ee ra. I rebera
que ɨque ɨque tuchɨ quia
canoa ye ra. Jesús que 
uque oso quia
canoa ye ra.



Jesús que ñee uchɨmbaaquiat u je ra. —¿Mbaerã
jẽsiquichete riqui re? ¿Seɨcuayãte equia ã nde? ɨ que 
Jesús ñee ee ra. Nyuruã ngue ñee asite quɨrɨrɨã je cote 
ra. Ama je abe no. Quɨrɨrɨã ngue ti ɨ 
echeẽ mose cote ra. Ama abe.
Echɨmbaaquiatu que nyuruɨra
tuchɨ mae Jesús
quirãcuã ndese ra.
—Quɨrɨrɨã echeẽ
mumbayã ñochɨ̃. Ama

abe echeẽ mumbayã ñochɨ̃, 
ɨ que ñee ñee nyue cote ra.



Dios que nyesecua tuchɨte mbia ja 
rese ra. Nyebe nguiirĩ mɨɨ mbu nguiã

mbia je. Eriirĩ ɨcua sa ra manoa. 
Siqui beɨ rae.



Romanos 3:23 Nandeɨcuã ja chõ ñene. —Aque eturãte, ɨã
nda Dios nandemo je.

Romanos 6:23 Ae mbae ɨcuã saã saã nguia nae, ũquɨ̃ nda
Dios mbasi beɨ manonde. Ae Jesucristo ɨcua quia nae, ũquɨ̃ 
nguiatu ra Dios turã mingo beɨ. Mbae turã naa eã ndaque. 

Dios turãte quia ee re.

Hebreos 9:27 Sã mbia riqui mano mɨɨ no. Sã Dios riqui
ecuata mee aquere no.

Efesios 2:8,9 Jẽ ngue Jesús jẽɨcua ra. Nyebe que Dios 
jendirõ jẽɨcuã sɨ ra. Uturã nɨɨ ño ngue jendirõ nguiã jẽɨcuã
sɨ. Jẽ ae jeñɨmbucha aroneate Jesús rese. Dios ae ngue
jembucha nguiã erese. Nandechɨsaã turã nɨɨ eã ño Dios 
nandembucha nguiã Jesús rese. Nyebe nandemo ndiqui

uturã naa naa aroneate.



Romanos 10:9,10 —Jesucristo rei sererecua, ere chõ ñee. 
—Dios que Jesucristo raaque mbuquera ra, ere chõ nguia

ndechɨangui re. Nde ɨ mose, Dios ra nemingo beɨ.
Emo Jesucristo ɨcua mose uchɨangui re, Dios ra echɨã

mbitirõ. —Jesucristo aɨcua quia co, ɨ mose, Dios ra esirõ
mbae ɨcuã sɨ.

Juan 3:16,17 Dios que nyesecua tuchɨte mbia ja rese ra.
Nyebe nguiirĩ mɨɨ mbu nguiã mbia je. Eriirĩ ɨcua sa ra

manoa. Siqui beɨ rae. Mbia mbasi sacuã eã ngue Dios 
nguiirĩ mbu íbii ra. Mbia rirõ sacuã mbae ɨcuã sɨ quia ñɨ

ngue Dios nguiirĩ mbu nguiã.



1 Juan 5:11-13 Dios nandemingo beɨ quia co. Nguiirĩ nɨɨ ño
eriqui nguiã nandemingo beɨ co. Ũquɨ̃ nɨɨ ño Dios riqui

nguiã ñee nande je. Ae chɨangui re Dios riirĩ ndiqui nae, 
ũquɨ̃ nda Dios mingo beɨ. Ae chɨangui re eriqui eãte nae, 

ũquɨ̃ nguiatu ra emingo beɨ eã. A aɨco ã mbesa jẽje a. Dios 
riirĩ ɨcuasa je a. “Dios ra semingo beɨ” jenye sacuã

eɨcua jeñɨangui re.

